
O‘ZBEKISTONDA FAOLIYAT YURITAYOTGAN OLIY TA’LIM TASHKILOTLARI 

STATISTIK KO‘RSATKICHLAR VA ULARNING DINAMIKASI 
 

ABDULLAYEV ILYOS AXMADOVICH 
Toshkent amaliy fanlar universiteti o‘qituvchisi 

E-mail: abdullayev.ilyos1986@gmail.com 
HAMROYEV SAMANDAR ANVAR O‘G‘LI 

Toshkent amaliy fanlar universiteti, Iqtisodiyot  yo‘nalishi 
ECO24-01 guruh 3-bosqich talabasi 

E-mail:  hamroyevsamandar864@gmail.com 
 

Annotatsiya. Ushbu maqolada O‘zbekistonda so‘nggi yillarda oliy ta’lim tizimini rivojlantirish 
borasida amalga oshirilayotgan islohotlar, faoliyat yuritayotgan oliy ta’lim tashkilotlarining soni, 
ularning shakllari (davlat, nodavlat va xorijiy), talabalar sonining dinamikasi hamda professor-
o‘qituvchilar xodimlar soni statistik ma’lumotlar asosida tahlil qilingan. Shuningdek, talabalar orasida 
xotin-qizlarning ulushi va oliy ta’lim tashkilotlarining hududiy taqsimotidagi o‘zgarishlar ilmiy 
jihatdan o‘rganilib, tizimni yanada takomillashtirish yuzasidan xulosalar berilgan. 
Kalit so‘zlar: oliy ta’lim tashkiloti, talabalar soni, nodavlat oliy ta’lim tashkilotlari, pedagoglar soni, 
statistik dinamika, professor-o‘qituvchilar xodimlar, hududiy statistik ma’lumotlar, O‘zbekiston. 
 
Аннотация. В данной статье на основе статистических данных анализируются реформы, 
проведенные в Узбекистане в последние годы для развития системы высшего образования, 
количество действующих высших учебных заведений, их формы (государственные, 
негосударственные и зарубежные), динамика численности студентов и преподавательского 
состава. Также научно исследуется доля женщин среди студентов и изменения в 
территориальном распределении высших учебных заведений, и делаются выводы о 
дальнейшем совершенствовании системы. 
Ключевые слова: организация высшего образования, количество студентов, 
негосударственные организации высшего образования, количество преподавателей, 
статистическая динамика, преподавательский состав, региональные статистические данные, 
Узбекистан. 
 

Abstract. This article analyzes the reforms implemented in Uzbekistan in recent years to develop the 
higher education system, the number of operating higher education institutions, their forms (state, 
non-state and foreign), the dynamics of the number of students and the number of teaching staff based 
on statistical data. The share of women among students and changes in the territorial distribution of 
higher education institutions are also scientifically studied, and conclusions are drawn on further 
improving the system. 
Keywords: higher education organization, number of students, non-state higher education 
organizations, number of teachers, statistical dynamics, teaching staff, regional statistical data, 
Uzbekistan. 

 
KIRISH 
Mamlakatimizda amalga oshirilayotgan keng ko‘lamli ijtimoiy-iqtisodiy 

islohotlarning ustuvor yo‘nalishlaridan biri – inson kapitalini rivojlantirish, 
raqobatbardosh kadrlar tayyorlash tizimini tubdan takomillashtirishdan 
iboratdir. So‘nggi yillarda O‘zbekistonda oliy ta’lim tizimini liberallashtirish, 
qamrov darajasini oshirish, xorijdagi oliy ta’lim tashkilotining O‘zbekistondagi 
filiali va davlat-xususiy sherikchilik asosida nodavlat oliy ta’lim tashkilotlari 
faoliyatini yo‘lga qo‘yish bo‘yicha keskin burilish yasaldi.  

mailto:abdullayev.ilyos1986@gmail.com

Ushbu islohotlarning real natijalarini ilmiy jihatdan baholash, oliy ta’lim 

tashkilotlari (OTT) soni, talabalar soni va hududiy statistik ma’lumotlar 
o‘zgarishlarning dinamikasini tahlil qilish mazkur tadqiqotning dolzarbligini 
belgilaydi. Mazkur ishning asosiy maqsadi — so‘nggi yillarda O‘zbekistonda 
faoliyat yuritayotgan oliy ta’lim tashkilotlarining statistik ko‘rsatkichlari va 
ularning rivojlanish dinamikasini har tomonlama tahlil qilishdir. 

O‘zbekistonda oliy ta’lim tizimi mamlakatning ijtimoiy-iqtisodiy rivojlanishi, 
raqobatbardosh kadrlar tayyorlash va inson kapitalini rivojlantirishning muhim 
omillaridan biri hisoblanadi. So‘nggi yillarda oliy ta’lim tashkilotlari sonining 
ko‘payishi, ta’lim shakllarining diversifikatsiyasi hamda talabalar kontingentining 
kengayishi ushbu sohada sezilarli o‘zgarishlarni yuzaga keltirmoqda. Shu sababli 
oliy ta’lim tashkilotlari soni, talabalar va professor-o‘qituvchilar tarkibi, ta’lim 
shakllari hamda ularning yillar kesimidagi o‘zgarishlarini statistik jihatdan tahlil 
qilish ta’lim tizimining rivojlanish tendensiyalarini aniqlashda muhim ahamiyat 
kasb etadi. 

 
ADABIYOTLAR TAHLILI 
Oliy ta’lim tizimining iqtisodiy o‘sish va innovatsion rivojlanishdagi roli 

ko‘plab mahalliy va xorijiy tadqiqotchilar tomonidan har tomonlama o‘rganilgan. 
Xususan, jahon iqtisodiyotida “Ta’lim iqtisodiyoti” (Economics of Education) 
konsepsiyasi doirasida G‘arb olimlari G. Bekker va T. Shuls inson kapitaliga 
qilingan investitsiyalar mamlakat taraqqiyotining hal qiluvchi omili ekanligini 
ilmiy asoslab berishgan. 

O‘zbekistonda oliy ta’lim tizimini transformatsiya qilish, qamrovni 
kengaytirish va boshqaruv mexanizmlarini takomillashtirish masalalari bo‘yicha 
iqtisodchi olimlar va tahlilchilar tomonidan qator ilmiy maqolalar hamda o‘quv 
qo‘llanmalar chop etilgan. Shuningdek, O‘zbekiston Respublikasi Prezidentining 
tegishli farmon va qarorlari, O‘zbekiston Respublikasi Milliy statistika 
qo‘mitasining rasmiy hisobotlari ushbu tadqiqot uchun asosiy axborot manbai 
bo‘lib xizmat qiladi. Ilmiy adabiyotlarda asosiy e’tibor Oliy ta’lim tashkilotlari 
sonining ortishi bilan bir qatorda ta’lim sifatini ta’minlash, akademik 
mustaqillikni kengaytirish va xalqaro standartlarga moslashish masalalariga 
qaratilgan. 

 
TADQIQOT METODOLOGIYA 
Mazkur tadqiqot jarayonida tizimli yondashuv, qiyosiy tahlil, statistik 

guruhlash, vaqtinchalik qatorlar (dinamika) tahlili hamda induksiya va deduksiya 
usullaridan foydalanildi. Tadqiqot uchun ma’lumotlar O‘zbekiston Respublikasi 
Milliy statistika qo‘mitasining rasmiy statistik axborotnomalari, Oliy ta’lim, fan va 
innovatsiyalar vazirligining yillik hisobotlari hamda ochiq ma’lumotlar 
bazalaridan olindi. Tahlillar sonli ko‘rsatkichlar, nisbiy miqdorlar, o‘sish sur’atlari 
va hududiy kesimdagi taqsimotlar asosida amalga oshirildi. 

TAHLIL VA NATIJALAR 
O‘zbekiston Respublikasida oliy ta’lim uzluksiz ta’lim tizimining mustaqil 

turi hisoblanadi va respublikasi qonunchilik muvofiq umumiy o‘rta va o‘rta 
maxsus, professional ta’lim negizida oliy ta’lim tashkilotlarida amalga oshiriladi. 

 

 
Manba: https://stat.uz/img/news/olij-talim-lotin_p44563.pdf  

1-rasm. Faoliyat yuritayotgan oliy ta’lim tashkilotlari soni 
(tegishli o‘quv yili boshiga) 

 
O‘zbekiston Respublikasida 2025/2026- oʻquv yili boshiga faoliyat 

yuritayotgan oliy taʼlim tashkilotlari soni 215 tani tashkil etgan va  
2024/2025- oʻquv yili boshiga nisbatan 7 taga, yaʼni 3,2 % ga kamaygan. 

 

 
Manba: https://stat.uz/img/news/olij-talim-lotin_p44563.pdf 
 

2-rasm. Faoliyat yuritayotgan nodavlat oliy ta’lim tashkilotlari soni 
(tegishli o‘quv yili boshiga) 

 
2025/2026- o‘quv yili boshiga respublikada 97 ta nodavlat oliy ta’lim 

tashkiloti faoliyat yuritgan va 2024/2025- o‘quv yiliga nisbatan ularning soni  
2 taga, ya’ni 2,0 % ga qisqargan. 

2025/2026-o‘quv yili boshiga faoliyat yuritayotgan oliy taʼlim 
tashkilotlarining eng koʻp soni Toshkent shahri (98 ta), Toshkent (19 ta) va 
Samarqand (14 ta) viloyatlarida qayd etilgan, eng past koʻrsatkichlar esa Sirdaryo 
(3 ta), Navoiy va Jizzax (har bir hududda 5 tadan) viloyatlarida kuzatilgan  
(1-jadval). 

https://stat.uz/img/news/olij-talim-lotin_p44563.pdf
https://stat.uz/img/news/olij-talim-lotin_p44563.pdf

1-jadval 
Faoliyat yuritayotgan nodavlat oliy ta’lim tashkilotlari sonining hududlar 

kesimida taqsimlanishi (2025/2026-o‘quv yili boshiga) 

Viloyatlar nomi 

Oliy ta’lim tashkilotlari soni Shundan: nodavlat oliy ta’lim 
tashkilotlari 

Jami 
(birlik) 

Umumiy soniga 
nisbatan % da 

Jami 
(birlik) 

Umumiy soniga 
nisbatan % da 

O‘zbekiston Respublikasi 215 100 97 100 

hududlar:     

Qoraqalpog‘iston Resp. 11 5,1 2 2,1 
Andijon viloyati 9 4,2 3 3,1 
Buxoro viloyati 11 5,1 7 7,2 
Jizzax viloyati 5 2,3 2 2,1 
Qashqadaryo viloyati 9 4,2 6 6,2 
Navoiy viloyati 5 2,3 3 3,1 
Namangan viloyati 6 2,8 2 2,1 
Samarqand viloyati 14 6,5 - - 
Surxondaryo viloyati 8 3,7 3 3,1 
Sirdaryo viloyati 3 1,4 - - 
Toshkent viloyati 19 8,8 7 7,2 
Farg‘ona viloyati 9 4,2 3 3,1 
Xorazm viloyati 8 3,7 3 3,1 
Toshkent shahri 98 45,6 56 57,7 

 
Manba:  https://stat.uz/img/news/olij-talim-lotin_p44563.pdf  

 
Nodavlat oliy taʼlim tashkilotlariga kelsak, ularning eng koʻp soni Toshkent 

shahri (56 ta), Buxoro va Toshkent (har bir hududda 7 tadan) viloyatlarida qayd 
etilgan, eng past koʻrsatkichlar esa Jizzax, Namangan viloyatlari va 
Qoraqalpogʻiston Respublikasida (har bir hududda 2 tadan) kuzatilgan, 
Samarqand va Sirdaryo viloyatlarida esa ular mavjud emas. 

O‘zbekiston Respublikasida 2025/2026-oʻquv yili boshiga oliy taʼlim 
tashkilotlariga qabul qilingan talabalar soni 409,7 ming nafarni tashkil etdi. 
2024/2025- oʻquv yiliga nisbatan mazkur koʻrsatkich 28,0 ming nafarga, yoki  
7,3 % ga oshdi. 

2025/2026- o‘quv yilida qabul qilingan qizlar soni 226,8 ming nafarni, oʻgʻil 
bolalar soni esa 182,9 ming nafarni tashkil etgan. Bunda qizlarning ulushi qabul 
qilingan talabalar umumiy sonining 55,4 % ini, oʻgʻil bolalar ulushi esa 44,6 % ini 
tashkil etgan. Taʼkidlash joizki, 2023/2024 oʻquv yilidan boshlab qabul qilingan 
qizlar soni oʻgʻil bolalar sonidan yuqori boʻlib kelmoqda. Oldingi oʻquv yiliga 
nisbatan qabul qilingan qizlar soni 30,1 ming nafarga, yoki 15,3 % ga oshgan 
boʻlsa, oʻgʻil bolalar soni 2,1 ming nafarga, yoki 1,1 % ga kamaygan.  
2025/2026- oʻquv yili boshiga bakalavriat taʼlim dasturlariga 372,9 ming nafar 
qabul qilingan boʻlib, bu 2024/2025- oʻquv yili boshiga nisbatan 12,8 ming 
nafarga, yoki 3,6 % ga koʻp boʻlgan. Koʻrib chiqilayotgan davrda eng yuqori oʻsish 
magistratura taʼlim dasturlari boʻyicha kuzatilgan. Magistraturaga qabul 

https://stat.uz/img/news/olij-talim-lotin_p44563.pdf

qilinganlar soni 2024/2025- oʻquv yilidagi 21,6 ming nafardan 2025/2026- oʻquv 
yilida 36,8 ming nafarga yetdi, yaʼni 15,2 ming nafarga, yoki 70,4 % ga oshdi. 
Magistraturaning umumiy qabuldagi ulushi 9,0 % ga yetgan boʻlsa, bir yil avval bu 
koʻrsatkich 5,7 % ni tashkil etgan (3-rasm). 

 
 
Manba: https://stat.uz/img/news/olij-talim-lotin_p44563.pdf 
 

3-rasm. Oliy ta’lim tashkilotlariga qabul qilingan talabalar soni 

 

Manba: https://stat.uz/img/news/olij-talim-lotin_p44563.pdf  
 

4-rasm. Oliy ta’lim tashkilotlarida tahsil olayotgan talabalar soni 

https://stat.uz/img/news/olij-talim-lotin_p44563.pdf
https://stat.uz/img/news/olij-talim-lotin_p44563.pdf

2025/2026- o‘quv yili boshiga oliy taʼlim tashkilotlari talabalari soni  
1 535,0 ming nafarni tashkil etgan. 2024/2025- oʻquv yiliga nisbatan mazkur 
koʻrsatkich 102,2 ming nafarga, yoki 7,1 % ga oshgan (4-rasm). 

2-jadval 
Oliy ta’lim tashkilotlarida tahsil olayotgan talabalar sonining hududlar 

kesimida taqsimlanishi (2025/2026-o‘quv yili boshiga, ming kishi) 

Viloyatlar nomi 
Jami 

talabalar 
soni 

Jamiga nisbatan 
hududlarning 
ulushi, %da 

tahsil olayotgan sonidan: 

qiz bolalar o‘g‘il bolalar 

O‘zbekiston Respublikasi 1535,0 100,0 782,9 752,1 
hududlar:     

Qoraqalpog‘iston Resp. 73,7 4,8 39,9 33,8 
Andijon viloyati 65,7 4,3 37,3 28,4 
Buxoro viloyati 117,7 7,7 65,3 52,4 
Jizzax viloyati 32,4 2,1 18,4 14,0 
Qashqadaryo viloyati 111,6 7,3 60,4 51,2 
Navoiy viloyati 42,5 2,8 25,3 17,2 
Namangan viloyati 52,5 3,4 27,7 24,8 
Samarqand viloyati 93,5 6,1 48,8 45,1 
Surxondaryo viloyati 76,2 5,0 44,3 31,9 
Sirdaryo viloyati 23,2 1,5 13,7 9,5 
Toshkent viloyati 101,5 6,6 38,2 63,3 
Farg‘ona viloyati 98,9 6,4 56,4 42,5 
Xorazm viloyati 65,9 4,3 42,8 23,1 
Toshkent shahri 579,3 37,7 264,4 314,9 

 
Manba: https://stat.uz/img/news/olij-talim-lotin_p44563.pdf 

2025/2026- o‘quv yilida qizlar soni 782,9 ming nafarni, oʻgʻil bolalar soni esa 
752,1 ming nafarni tashkil etgan. Shunday qilib, talabalar umumiy sonida 
qizlarning ulushi 51,0 % ni, oʻgʻil bolalarning ulushi esa 49,0 % ni tashkil etgan. 
Taʼkidlash joizki, soʻnggi ikki oʻquv yilida qizlar soni oʻgʻil bolalar sonidan yuqori 
boʻlib, bu oliy taʼlimda qizlarning ishtiroki kuchayib borayotganini koʻrsatadi. 
2024/2025- oʻquv yiliga nisbatan qizlar soni 58,2 ming nafarga, yoki 8,0 % ga, 
oʻgʻil bolalar soni esa 44,0 ming nafarga, yoki 6,2 % ga oshgan. 2025/2026- oʻquv 
yili boshiga bakalavriat talabalari soni 1 478,7 ming nafarni tashkil etgan va 
2024/2025- oʻquv yiliga nisbatan 85,7 ming nafarga, yoki 6,2 % ga koʻpaygan. 
Magistratura talabalari soni ham sezilarli darajada oshgan. 2025/2026- oʻquv 
yilida ular 56,3 ming nafarni tashkil etib, 2024/2025- oʻquv yiliga nisbatan  
16,5 ming nafarga, yoki 41,5 % ga koʻpaygan. 

2025/2026-o‘quv yili boshiga oliy taʼlim tashkilotlari talabalari sonining 
eng yuqori koʻrsatkichi Toshkent shahri (579,3 ming), Buxoro (117,7 ming) va 
Qashqadaryo (111,6 ming) viloyatlarida kuzatilgan. Talabalar sonining eng past 
koʻrsatkichlari esa Sirdaryo (23,2 ming), Jizzax (32,4 ming) va Navoiy (42,5 ming) 
viloyatlarida qayd etilgan (2-jadval). 

Gender kesimida hududlarning aksariyatida qizlar soni oʻgʻil bolalar 
sonidan yuqori boʻlgan. Talabalar tarkibida qizlarning eng yuqori ulushi Xorazm 

https://stat.uz/img/news/olij-talim-lotin_p44563.pdf

(64,9 %), Navoiy (59,5 %) va Sirdaryo (59,1 %) viloyatlarida kuzatilgan. Shu bilan 
birga, oʻgʻil bolalar ulushi Toshkent shahri (54,4 %) va Toshkent viloyatida  
(62,4 %) qizlar ulushidan yuqori boʻlgan. 

 

 
Manba: https://stat.uz/img/news/olij-talim-lotin_p44563.pdf  

5-rasm. Oliy ta’lim tashkilotlarining bitiruvchilari  
(tegishli yil uchun, ming kishi) 

2025-yilda oliy ta’lim tashkiloti bitiruvchi soni 225,9 ming nafarni tashkil 
etgan. 2024-yilda nisbatan mazkur ko‘rsatkich 14,7 ming nafarga, yoki 7,0 % ga 
oshgan (5-rasm). 

2025-yilda bitiruvchilar orasida qizlar soni 112,5 ming nafarni, oʻgʻil bolalar 
soni esa 113,4 ming nafarni tashkil etgan. Shunday qilib, bitiruvchilar umumiy 
sonida qizlarning ulushi 49,8 % ni, oʻgʻil bolalarning ulushi esa 50,2 % ni tashkil 
etgan. Taʼkidlash joizki, oʻgʻil bolalar soni qizlar sonidan biroz yuqori boʻlgan. 
2024-yilga nisbatan qizlar soni 10,6 ming nafarga, yoki 10,4 % ga, oʻgʻil bolalar 
soni esa 4,1 ming nafarga, yoki 3,8 % ga oshgan. 

2025-yilda bakalavriat bitiruvchilari soni 214,7 ming nafarni tashkil etgan 
va 2024-yilga nisbatan 10,6 ming nafarga, yoki 5,2 % ga koʻpaygan. 

Magistratura bitiruvchilari soni ham oshgan. 2025-yilda ular 11,2 ming 
nafarni tashkil etib, 2024-yilga nisbatan 4,1 ming nafarga, yoki 57,7 % ga oshgan. 

2025/2026-o‘quv yili boshiga oliy ta’lim tashkilotlaridagi professor-
o‘qituvchi xodimlari (o‘rindoshlarsiz) soni 54,9 ming nafarni tashkil etgan va 
2024/2025-o‘quv yiliga nisbatan 5,3 ming nafarga, yoki 10,7% ga oshgan. 

https://stat.uz/img/news/olij-talim-lotin_p44563.pdf

Manba:  https://stat.uz/img/news/olij-talim-lotin_p44563.pdf  

 

6-rasm. Oliy ta’lim tashkilotlarining professor-o‘qituvchi xodimlari 
(o‘rindoshlarsiz) soni (tegishli o‘quv yili boshiga, ming kishi) 

 
2025/2026- o‘quv yili professor-oʻqituvchi xodimlari orasida ayollar soni 

24,8 ming nafarni (45,2 %), erkaklar soni esa 30,1 ming nafarni (54,8 %) tashkil 
etgan. 2024/2025- oʻquv yiliga nisbatan ayollar soni 1,9 ming nafarga, yoki 8,3 % 
ga, erkaklar soni esa 3,4 ming nafarga, yoki 12,7 % ga oshgan. 

 
XULOSA 
O‘zbekistonda oliy ta’lim tizimini rivojlantirish bo‘yicha amalga 

oshirilayotgan islohotlar o‘zining ijobiy natijalarini bermoqda. Oliy ta’lim 
tashkilotlari sonining 215 taga yetishi va talabalar sonini 1,5 milliondan oshishi 
mamlakatda intellektual salohiyatni yuksaltirish uchun ulkan poydevor yaratdi. 
Shu bilan birga, statistik tahlillar shuni ko‘rsatmoqdaki, kelgusida oliy ta’lim 
tashkilotlarini hududlar bo‘yicha teng taqsimlash, ta’lim xizmatlari sifatini 
oshirish va xususiy sektor ulug‘vorligini ilmiy-tadqiqot faoliyati bilan 
uyg‘unlashtirish dolzarb vazifa bo‘lib qolmoqda. 

 
FOYDALANILGAN ADABIYOTLAR RO‘YXATI 
1. O‘zbekiston Respublikasi milliy statistika qo‘mitasining ma’lumotlari. 

(stat.uz) 
2. O‘zbekiston Respublikasi Milliy statistika qo‘mitasining 2025/2026-o‘quv 

yili boshidagi oliy ta’lim tashkilotlari bo‘yicha rasmiy statistik axborotnomalari va 
hisobotlari. 

3. https://stat.uz/img/news/olij-talim-lotin_p44563.pdf.  
4. https://stat.uz/uz/rasmiy-statistika/social-protection-2  

  

https://stat.uz/img/news/olij-talim-lotin_p44563.pdf
https://stat.uz/img/news/olij-talim-lotin_p44563.pdf.
https://stat.uz/uz/rasmiy-statistika/social-protection-2

